Johann Wielander (1910-1989

Veteran da la guerra spagnola e dal champ da lavur sfurzada

DA GUIU SOBIELA-CAANITZ

M «ll V[nuost] appartegna a la provinza
da Bulsaun; el s’extenda da Naturns al
vest da (...) Meraun fin al Pass da (...)
Raisch (...). En il temp da fier tardiv vi-
veva qua il pievel retic dals Venostes
(...). Ecclesiasticamain ha appartegni
il V[nuost] a partir dal temp medieval
tempriv a l'uvestgieu da Cuira» (1). Cun
P'ir dals tschientaners ¢ il Vnuost vegni ina
part dal Tirol; pir 1919 ha I'Italia survegni
lezza anteriura vallada retica, ensemen
cun auters intschess ertads da I’Austria
imperiala. A Kastellbell-Tschars, vi-
schnanca limitrofa da Naturns, & naschi
1910 Johann Wielander sco emprim uf-
fant d’ina famiglia purila. Sia biografia,
burascusa e schizunt dramatica, ¢ gist
cumparida (2) sco fritg da las retschertgas
da listoricher Friedrich Stepanek (Punti-
na), gia autur d’in cudesch davart ils vete-
rans austriacs da la guerra spagnola
(1936-1939) (3). Era Wielander ha cum-
batti sco voluntari per la republica spa-
gnola; lezza giada n'eral dentant betg Au-
striac, mabain burgais fugitiv da I'Iralia fa-
schista. Durant la Segunda guerra
mundiala &1 std praschunier politic, l'em-
prim da la Frantscha, lur e cunzunt da la
Germania. Malgra fom e malsognas n’ha’l
betg pers la voluntad da viver. Suenter la
guerra ¢l vegni bab da famiglia e burgais
austriac en il Tirol dal nord nua chel &
mort. I suonda in resum da sia biografia.

Cunter il faschissem e sias bumbas

La sconfitta e la fin da ’Austria imperiala
ha ruina la famiglia Wielander (indesch
uffants) che ha pers sia puraria. Johann ha
fatg in emprendissadi d’ortulan. «Onns a
la lunga &1 sta gidanter tar purs ed inter-
prendiders. 11 zercladur 1935 ¢1 fugl en
Austria (...). En Vorarlberg hal survivi
(...) t.a. sco caluster en la claustra da cha-
putschins a Dornbirn» (p. 9). Il fanadur
1937 ¢11 en Spagna sco cumbattant vo-
luntari en I'Indeschavla Brigada interna-
ziunala «cunzunt cun voluntaris germa-
nofons e scandinavs (...). Ils 15 da set-
tember &1 vegni transferi al lazaret da las
Brigadas» (p. 11). Schefmedi era il fugitiv

Giinther Bodek (*1895 a Berlin) enfin a
sia mort per infecziun ils 27 da zercladur
1937. Wielander & vegni opera duas gia-
das. 1938 ¢ la rebelliun militara sa rinfor-
zada grazia a l'agid talian e tudestg tar la
guerra aviatica. Gia ils 26 d’avrigl 1937
han squadriglias da Heinkels e Junkers
transfurma il center istoric basc da Gerni-
ka en «emprima citad europeica nua
cKins ha duvra il medem tip da bumbar-
dament che las pussanzas da l'occident
duvravan en ils pajais colonials (...). Ils
emprims d’october 1937 han 9 Savoias
bumbarda Barcelona (...); quai ha cha-
schuni 55 morts (...). En mars 1938 ha
Mussolini cumanda als Savoias staziunads
a Mallorca da bumbardar Barcelona en
intervals; quai ha chaschund quasi milli
unfrendas civilas en pauc dapli che dus dis
emez (...). llsactatgadershan mana in’au-
tentica campagna aviatica cunter la davos-
guardia republicana» (4). Bumbarda-
ments da la populaziun civila cun Savoias
(...) e He-59 faschevan part dal mintgadi
en ils davos mais da la zona republicana.
Il december 1938 ha Wielander scrit a la
mamma: «Daditg sun jau persvas che Hit-
ler & in mazzacrader (...). El na liberescha
betg ils pievels, mabain als supprima bru-
talmain. Sia invasiun da I’Austria ha ruina
quel pajais. Il medem destin pudess tutgar
er il Tirol dal sid. Hitler & sco Mussolini;
lez fa mazzar tschientmillis uffants e
mammas en Spagna (...). Igl ¢ snuaivel da
vesair citads e vitgs transfurmads a ruinas;
quai hai vesi jau mez (...). La republica
spagnola n’¢ betg communista (...). 1l
pievel spagnol cumbatta Hitler e Musso-
lini, perquai che lezs vulan dominar la
Spagna sco lur atgna colonia (...). Mam-
mas ed uffants n’én mai segirs da na vegnir

mazzads da las bumbas» (pp. 13-14).

Praschuns franzosas

Suenter la victoria da la rebelliun milita-
ra spagnola 1939 ha la Frantscha renco-
nuschi il reschim nov e tramess marschal
Philippe Pétain (1856-1951) sco ambas-
sadur en Spagna. Ella ha interna ils vete-
rans esters da las Brigadas che vivevan sin
ses territori. En settember ha’la declera la
guerraala Germania ch’aveva gist attatgd
la Pologna. Ils 10 da zercladur 1940 ha
la regenza bandund Paris smanatscha
dals panzers tudestgs. Ils 16 e 17 a Bor-
deaux ha Pétain furma ina regenza nova
che ha suttascrit in armistizi cun la Ger-
mania. Ils 24 han ins transferi Wielander
ed auters veterans da las Brigadas en in
champ da baraccas sper il Mar mediter-
ran. «La spaisa era catastrofala; en la mi-
seria stuev’ins schizunt mangiar chauns
(...). Durant l'enviern han ins deporta
internads en Algeria per bajegiar ina via-
fier tras la Sahara. Wielander ha refusa
d’exequir ina tala lavur sfurzada en il de-
sert. Ins l'ha transferi per chasti a
Montlluis, fortezza militara dal 17avel
tschientaner en las Pireneas a 1600 m sur
la mar» (pp. 16 e 18-19). Dapi 2008 ¢
Montlluis, en la Catalugna dal nord, in
dals dudesch «sites majeurs de Vauban»
nudads sin la glista dal patrimoni
mundial da I'Unesco. Larchitect bur-
gognais Sébastien Le Prestre de Vauban
(1633-1707) aveva crea ina «tschinta da
fier» enturn la Frantscha en la segunda
mesadad dal 17avel tschientaner. Duas
da sias citadellas én situadas en la strivla
catalana annectada 1659; ina ¢ Vilafran-
ca de Conflent, sur la vallada da la Tet,
'autra Montlluis sper la funtauna da lez
flum, «fortezza dominanta erigida cunter
la resistenza da la populaziun indigena
(...) e numnada ‘Mont-Louis’ per lusin-
giar il retg» (5). Larrest da Wielander e
ses cumpogns austriacs a Montllufs ha
dura in mais: ls Franzos ans han fo-
mentads (...): Mintga di 200 g paun
(...). Nus sezs avain construi ina stadaira
da chartun cun ina corda per pasar il
paun, per che nagin na survegnia in gram
damain ch’in auter. Nus racoglievan per-
fin las mieulas da paun (...). Per spargnar
calorias ruassavan nus il pli savens. Per
giantar devi in schuppa cun ina verdura

(...). Ils manaders franzos da la fortezza
pruvavan d’ans gudagnar per la ‘Légion
étrangere’» (p. 19).

Ils umens da las Brigadas
tegnan ensemen

Ils 26 d’avrigl 1941 han las autoritads da
Vichy surdd Wielander a quellas da Ber-
lin. «lls 25 d’avust hal survegni il numer
da praschunier 27037 al champ da con-
centraziun da Dachau [sper Minca] (...).
L4, sco anteriur cumbattant en Spagna,
hal profita da la rait che ses camarats ave-
van gia cred (...): Tenor sia professiun ha'l
survegni la lavur relativamain agreabla
d’ortulan (...). Grazia a la ferma solidari-
tad ed al grad dorganisaziun han ils
uschenumnads ‘cumbattants da la Spagna
cotschna’ cuntanschi ina posiziun speziala
enlaierarchiadal champ (...). Wielander:
‘Il mars 1945 hai tschiffa tifus. La premu-
ra e la tgira dal bun camarat Gasser Paul
da Puntina mha salvd la vitd» (pp.
19-20). In veteran da Dachau rapporta:
«Cur ch’in camarat malsaun basegnava
paintg pervi dal tifus, lura vegniva engula
(...). Nus avain chatt ina via per purtar
al champ massas da paun alv, zutger, mar-
garina, paintg e pulvra da latg. Tgi che fa-
scheva quai ristgava sia vita; ma quai nlera
betg in grond sacrifizi: La damaun na
savev'ins betg sch'ins vivia anc la saira
(...). Blerada nossa glieud ha tschiffa tifus
ed ha survivi» (p. 21). Malsauns da tifus
na pon betg digerir tut. «Per els cuschina-
van nus cumpot, dentant betg en la
cuschina, mabain en la liaria da cudeschs,
en la sadella da colla» (pp. 21-22).

Vita nova en Tirol

1ls 29 d’avrigl 1945 ha schuldada america-
na libera il champ da Dachau. Dal3, ils 30
da matg, ¢ ina gruppa da deschdotg Tiro-
lais viagiada a Puntina. Wielander ¢ luria
star tar ses geniturs ad Alla sper Puntina.
El ha duvra onns, a Puntina e Meraun, per
sa recrear suenter las praschunias en Fran-
tscha ed a Dachau. «1950 ha'l dischloca
per adina ses domicil ad Alla e dumanda la
naziunalitad austriaca. El halavura (...) en
ina destillaria da vinars (...). 1951 ha’l ma-
ridd Zizilia Permoser, lavuranta politica-
mainactiva (...). Pir 1954 &1 vegni burgais
austriac (...). Sco tal pudeval oramai du-
mandar in'indemnisaziun per arrest illegal
ed ina renta da victima (...). Sias duas fi-
glias e ses figl én naschids en ils onns 1950
(...). Ins 'enconuscheva sco in um ch’era
i en guerra da libra veglia, ‘schebain ch’ins
ha lura stui entrar tuttina en servetsch’. Ils
vischins na chapivan betg clils voluntaris
internaziunals eran sengaschads en Spa-
gna per impedir la proxima guerra
mundiala. Wielander ¢ resta segna psichi-
camain dals onns a Dachau. Da quai pati-
van era ses uffants. Cur ch’i na levan man-
giar si il cuntegn da lur plat, als mussavall
la fotografia ’in mantun da baras smagre-
giadas a Dachau e quintava da sias foms en
ils champs franzos (...). En ils onns 1970
¢l propi vegni in ‘fan’ da Kreisky» (pp.
22-23). Bruno Kreisky (1911-1990),
chancelier federal austriac da 1970 enfin a
1983, ha sviluppa il stadi da bainstar social
e modernisa il dretg penal. En Spagna, en
Frantscha e cunzunt a Dachau aveva Wie-
lander emprendi d’enconuscher la valur da
la solidaritad; quai n’hal mai emblida.

